
®UO aBropa: Xumoyn Xaydarov
Yunus Rajabiy nomidagi

O‘zbek maqomi tarixi va nazariyasi
kafedrasi katta o‘qituvchisi.

Haszpanue ny6aukannu: «SO‘ZNING OHANGGA TA’SIRI XUSUSIDA»

Annotatsiya: Ushbu maqolada so‘z va bo‘g‘inlarning musiqaiy ohanglarga
ta’siri xususidagi fikrlar Shashmaqom tarkibidagi “Saraxbori Rost”ning o‘zbek va
tojikcha so‘zlar bilan bog‘lab ijro gilingan ko‘rinishi hamda ularning qiyosiy taxlili
to‘g‘risida so‘z yuritiladi.

Kalit so‘zlar: Shashmaqom, usul, nota, bayt, misra, g‘azal, ashula, sho‘’ba,
kuy, xat, nimxat.

Kirish: Ma’lumki, so‘z bo‘g‘inlari misralarni, misralar baytlarni, baytlar esa
maqom sho‘balaridagi xatlarni, xatlar esa butun bir ashulani tashkil etadi. Shunday
ekan demak g‘azaldagi bo‘g‘inlar maqomdagi ashula yo‘lining taktlari, ya’ni
ohanglar davomiyligiga ta’sir qiladi. Shundan kelib chiggan holda aytish mumkinki
bir maqomga 2 xil g‘azalni qo‘shib aytish maqomdagi turli o‘zgarish va farqlarni
keltirib chigaradi. Xuddi shunday holat o‘zbek maqomlariga ham aloqadordir.

Shashmaqom tarkibida kelgan ashulalarning g‘azallari ko‘p asrlik taraqqiyot
davomida davr va zamon talabiga ko‘ra o‘zgarib turgan. Maqomlarda kuy va so‘z
munosabatlari, bir nom bilan nomlangan turli halglar maqomlarini qiyoslash
[.Rajabov, T.G‘ofurbekov, O.Matyoqubov, Sh.Oyxo‘jayeva kabi musigashunos,
maqomshunoslar faoliyatlarida uchraydi.!!

Magomlar tarkibidagi kelgan g‘azallar to‘g‘risida maqomshunos I.Rajabov
quyidagicha fikr yuritadi: “O‘tmishda xonandalar ashulalarga mos she’r o‘Ichovlarini
ma’lum uslub vositasi bilan aniglaganlar (tan-tana-tananan). Agar turli vazndagi

she’r bilan aytilgan maqom sho‘balarida o‘zgarishlar sodir bo‘laveradi. Maqom

' Qarang: 1,Rajabov. “Maqomlar” 208-209, 247-248 betlar T.2006-y. T.G‘ofurbekov. “Saylanma 70”. T.2009-y.
O.Matyoqubov. “Magomot” 126-bet. 2004-y. Sh.Oyxo‘jayeva. “O‘zbekistonda zamonaviy musiqa san’ati muammolari”
oliy o‘quv yurti ilmiy —amaliy konferensiya masalalari (to‘plam). “Shashmaqom taronalarida so‘z va kuy munosabatlari”
magdolasi. 104-bet. T.2006-y.

250



yo‘llariga aytilgan she’rlar o‘zbek, tojik va ozarbayjon adabiyoti klassiklarining eng
yaxshi asarlaridan tanlab olingan tojik va o‘zbekcha g‘azallar bo‘lgan” 2.

Rost maqomi 1-gurux sho‘balaridan “Saraxbori Rost”ning 1954-yilda tojikcha
so‘zlar bilan nashr gilingan variani hamda Yu.Rajabiy tomonidan 1967-yil yozib
olinib nashr etilgan o‘zbekcha so‘lar bilan ijro qilingan nashrlar qiyosiy taxlil
gilinganda yuqoridagi masala yanada oydinlashadi. Rost maqomining cholg‘u
bo‘limi hamda ashula bo‘limidagi “Saraxbori Rost” butun taronalari va Talqinchai
Navro‘zi Sabo Borux Zikriyev, Talqini Ushshoq, Nasri Ushshoq va Savti Kalon
M.Mullagandov yozib olingan.!* Tojikistonda esa Boboqul Fayziyev, Shonazar
Saxibov, Fazliddin Shaxobovlar o‘z ijrolarida notaga olib V.M.Belyayev tahriri
ostida Shashmaqomning 5 jildini nashr ettirganlar (1950 — 1967-yillar davomida)'*.

Bevosita ushbu maqomlarni taxlilida tojik maqomi Saraxbori Rost usuli

quyidagicha keladi:

||2h'lf ud |
L | I

1967- yil nashr etilgan o‘zbek maqomida esa usul, tojik maqomi usulining

teskari ko‘rinishida keladi:

| 2 N v | ® | |
I 4 .]” I‘ & I

“Saraxbori Rostning takt o‘lchovi oddiy, ikki chorak bo‘lib, “Muzorei
musammani ahrabi makfuf” deyilgan vazndagi she’rlar bilan ijro etiladi”!°.
Saraxbori Rost nasr (ashula) bo‘limining 1-xati (Taxlil jarayoni qulay bo‘lishi
uchun ushbu maqom nashrlarining har bir nimxatlarini alohida ko‘rinishda namuna
sifatida keltirishga xarakat qildik, bundan tashqari asosan so‘z-intonatsiya masalasi
bo‘lgani uchun cholg‘u va hang qismlari kiritilmadi):

O‘zbek varianti.

1-xat (1- nimxat).

12 1.Rajabov. “Maqgomlar”. 209-bet. T.2006-yil.

13 “Shashmaqom” II-tom 202 bet. “G*.G‘ulom nashriyoti”. 1967-y.

14 Qarang: O‘zbekiston milliy ensklopediyasi. 10-tom. 20-bet. “Davlat ilmiy nashriyoti”. T.2005-y.
15 1.Rajabov. “Maqom asoslari” T.1992-yil.

Ushbu yuqorida keltirilgan misollarda so‘zlar ya’ni bo‘g‘inlar orqali ham
farqlanishlarini ko‘rishimiz mumkin. Chunki bo‘g‘inlarning kuyga bo‘lgan ta’siri
yuqoridagi misollarda ham ritmik ham melodik o‘zgarishlarga o‘z ta’sirini
ko‘rsatmay qolmagan.

Nota misollari o‘zbek variantida, ham tojik variantida 1, 2, 3, 4 - taktlar'¢
davomida o‘xshashliklar mavjud bo‘lsada 5-taktdan boshlab so‘z, bo‘g‘inlarning
kuyga ta’siri sezilib boradi. 3-taktda o‘zbek variantida punktr ritm kelgan bo‘lsa,
tojik varianti teng cho‘zimli tovushlar teng tagsimlangan bo‘g‘inlar bilan bog‘lagan.
5-taktdan boshlab bo‘g‘inlarning ta’siri asta — sekin ko‘zga tashlanadi. O‘zbek
variantida birgina “g‘am” so‘zi nuqtali chorak nota cho‘zimiga to‘g‘ri kelgan va shu
asnoda bu takt bitta bo‘g‘in ta’sirida to‘ldirilgan. Tojik variantida esa ushbu takt 2
bo‘g‘in orqali ifodalangan hamda kuy xarakati va ritmiga o‘z ta’sirini ko‘rsatgan.

Aynan shu bo‘g‘inlarning ta’siri tufayli mana shunday farqlar paydo bo‘layapti degan

16 Barchamizga ma’lumki taktoldi (zatakt) taktlar sanog‘iga kiritilmaydi. Lekin biz ishimizda chalkashliklarni oldini
olish maqgsadida taktoldini ham hisobga olishni lozim topdik.

fikrdan yiroqmiz. Faqatgina bunday bir xil nomdagi maqom turkumi sho‘balarining
bir-biridan farqlarini yuzaga kelishida so‘z bo‘g‘inlarining ham o‘rni bordir. Shu
taktning o‘zida o‘zbek variantida bir bo‘g‘in va bitta nota, tojik variantida esa ikkita
bo‘g‘inning kelishi, shuning ta’sirida kuyning kuychan xarakati ularning butunlay
biri-biridan farqlanishini yuzaga keltiradi.

6, 7-taktlar esa ham melodik ham ritmik hamda bo‘g‘inlar soni jixatidan ham
farqlanadi. 6- takt o‘zbek variantida 2ta bo‘g‘in 2ta chorak (re) notasi orqali
ifodalangan bo‘lsa, tojik variantida buning aksini ko‘rishimiz mumkin bo‘ladi. Kuy
turli cho‘zimdagi tovushlar orqali boyitilgan. Bu esa bevosita kuy xarakatiga ta’sir
ko‘rsatmay qolmagan. Bu yerda ham bo‘g‘inlar soni ikkitani tashkil etsa-da bu
bo‘g‘in ochiq bo‘g‘in ya’ni “0” bilan aytilgani uchun o‘ziga xos melodik xarakatni
xosil gilgan. Bunday melodik xarakat o‘zbek variantida ushbu taktda uchramaydi.

Ko‘rilayotgan ish so‘zga bog‘liq ekan bu yerda yana bir jihatga e’tibor
qaratish lozim bo‘ladi. Har bir millat oz so‘zlashish uslubi va shevasiga ega. Unda
qaysidir tovush yoki so‘z turlicha talqin etiladi. Tojik shevasiga e’tibor garatsak bu
millatda so‘zning oxiridagi harf birozgina cho‘zilib talaffuz qilinadi. Bu tovushlar
urg‘usiga ham bog‘ligdir. Ushbu holat bevosita musiqaga o‘z ta’sirini ko‘rsatmay
golmaydi.

7-takt o‘zbek variantida anchayin melodik jihatdan boy, bo‘g‘inlarning soni
uchtaligi ham bu yerda kuyning xarakatlanishini talab etadi. Tojik variantiga e’tibor
garatsak birgina bo‘g‘in ta’sirida takt yarimtalik nota bilan to‘ldirilgan. Birinchi
misolda 7-taktdagi asosiy tayanch tovush T ya’ni “do” tovushidir. Ikkinchi misolda
esa birgina “re” tovushi tayanch vazifasini o‘taydi. Yuqorida keltirilgan nimxatlar
ya’ni o‘zbek variantida kuy sekunda intervali oralig‘ida, tojik variantida kvinta
oralig‘ida xarakatlanadi.

Har bir soha borki uning rivojlanish jarayonida atrof — muxitda bo‘layotgan
vogea — xodisotlarga umuman olganda uni o‘rab turgan turli xil asoslar bilan
birgalikda taraqqiy etadi. Musiqa san’ati ham bundan mustasno emas. Tarixni
yorituvchi turli manbalar, risolalardan ma’lumki musiqani ko‘plab sohalar bilan

bog‘lash mumkin. Falsafa, din, matematika va hokazo. Lekin musiqa yuqoridagi

sohalarning hech biri bilan adabiyot sohasichalik yondosh emasdir. Chunki

insoniyatga ruhiy ozuqa manbai sifatida xizmat qiluvchi bu ikki ijod yo‘nalishi

chindan ham o°‘ziga xos ahamiyat kasb etadi. To‘g ri ikki yo‘nalish ham alohida holda

rivojlanishi, taraqqiy etishi mumkin, lekin ular maqom sho‘balarida birlashsa ta’sir

kuchi va ahamiyati oshadi.

A

